
Huz(ciengq)

Bouxlawz daeuj caeg cien,
Dwg henzbien vunzvaih;
Gaej luenh gangj luenh laih,
Naeuz nouvaih bienq meuz.

Vangz(vaiqbanyj)

Dwg soh mbouj gangj vang,

Swsiz gangj dahraix;

Langh(danghnaeuz) gou daeuj ndaej
vaiq,

Aiq gaeb ndaej bouxcaeg.

Huz(vaigbanj)

Mwngz gaeb gou goj gaeb,
Simlaep mwngz gaeuq lai;
Gangjboq miz gibai,

Suenq mwngz gvai gvaq vunz.

Vangz(ciengq)

Dwg byawz daeuj caeg cien,
Sien caengz loengh cingceuj;
Mwngz daeuj mbouj hezcu,
Dauq daeuj nguh hong dem.

Huz(ciengq)
Mwngz loek rox gou loek,
Gaengoek dawz daeuj baij;

Hong Mbouj Nyaengq Caiq Liuh

Z i BB In

[J Vangz Gozgvanh / EE

Sai:

Ngoenz haw song ngoenz hoengg,
Mwngz doeng mbouj ndaej youq,
Vunz bouxboux bae louz(liuh),
Mwngz mbouj youq saek seiz.

Mbwk:

Nuengx bau geij aen bo,
Mbouj goq hong mbouj ndaej,
Ndaem mak caiq ciengx gaeq,
Mbouj bae bouxlawz guh?

Sai:

Ngoenz haw song ngoenz hoengg,
Mwngz doeng mbouj ndaej vangq,
Vunz bouxboux bae langh(liuh),

Mwngz mbouj vangq saek seiz.

Mbwk:

Nuengx bau geij aen bo,
Mbouj goq hong mbouj ndaej,
Guenj mak caiq gueng gaeq,
Bouxlawz caez gou guh?

Sai:

Laepda caiq byaengqda,
Couh gvagbae ngoenz ndeu,
Gij hong guh caengz liux,
Heuh beix bang goj ndaej.

Mbwk:

Ngoenz dang liuh caemh liuh,
Yiuq gij hong daeuj gangj,
Deng ngoenzlawz ndaej vangq,
Yaek langh heuh beix bae.

Sai:

Laepda mbouj byaengqda,
Couh gvaq ciuhvunz ndeu,
Ciuhvunz gvagbae liux,

Heuh nuengx caemh mbouj haemq.

Mbwk:

Laepda mbouj byaengqda,
Ciuhvunz couh gvagbae,
Caiq naeuz hong mbouj caez,
Caemh mbouj ndaej caiq guh.

Sai:

Seizgan ngamq rox bae,
Mbouj ndaej caiq doxdaug,
Bouxvunz coz bienq laux,
Mbouj ndaej laux bienq coz.

Mbwk:

Caemh wnggai bae liuh,
Yiuq gij hong daeuj baiz,
Hong mbouj nyaengq geijlai,
Bae langh caiq iu beix.

Mwngz mingh funglouz lai,
Gangj ok vaih mingzdaeuz.

(Gaemdawz  fwngz Vangz mbouj
cueng(, guh gij yiengh doxceng nei.)

Cangh(hwnjciengz, youq henz gangj)
Ai yaya, ceighaeuh rap cien neix,

deng fangz lanz loh lo.

(vaigbanyj)

Nyangz raen vunz doxceng,
Fatseng maz saehcingz?
Youq dieglaep caeg dingq,

Mbouj dingz ndaq caeuq moeb.

(gangj)
Song boux bouxcoz neix miz di sawj
vunz  ngeizngwd, caegcaeg daeuj

gizneix doxndei lo, bei bei bei.
Cungqvunz ciengz naeuz nyangz raen
gij saeh yienghneix couh boihseiz
mbouj gitleih, wnggai heuh gyoengqde
hawj ngaenzhoengz hawj gou cij deng.
Vei—0, dwg gyoengqsou? Doxceng?
Gvanbaz doxhuz cij baenz ma!

Lungzswng Bouxyauz diugfoux hoh Cietbanzvangz.

Vuz Swnghbinh Vangz Yungjdanh ingj

O Yaizewsz

Va Cou

Va loenq va youh hai,
Bi moq caiq maj ngaz.
Siengj hah hoeng nanz ya,
Lauq ciuh ra ndaej byouq.

Va Doeng
Gaenrwz caeg dingq va caeg hai,
De naeuz hoj lai byawz rox neix.
Miz hai miz doek gvaq seiqgeiq,
Gaenx guh gaej heiq hai ndei bae.



